
um útgáfu lagasafns lausblaðabroti.

Flm.: Ragnar Arnalds.

Alþingi ályktar að fela ríkisstjórninni að láta nú þegar undirbúa útgáfu laga-
safns, sem verði í lausblaðabroti og bundið með þeim hætti, að áskrifendur laga-
safnsins geti framvegis fengið ný lög og lagabreytingar, sem felldar hafa verið inn
í viðkomandi lög, sérprentaðar á lausum blöðum, svo að stöðugt verði fyrir hendi
fullkomið handhægt lagasafn fyrir lærða sem leika.

Greinargerð.

Lagasafn hefur verið gefið út með tíu ára millibili síðustu áratugi. Þegar
nokkuð líður frá síðustu útgáfu lagasafns, verður ógerningur fyrir almenning að
átta sig á því, hvað er í lögum og hvað ekki. Jafnvel færustu lögmenn landsins
geta þurft að leggja í það mikla vinnu að finna út, hvaða breytingar hafa verið
gerðar á tilteknum lögum frá útkomu síðasta lagasafns, og þess munu jafnvel dæmi,
að alvarleg mistök hafi átt sér stað við uppkvaðningu dóma, vegna þess að hvorki
lögmenn né dómarar höfðu áttað sig á breyttum lagaákvæðum.

Útgáfa lagasafnsins þarf að komast í það horf, að notendur þess geti jafnóðum
fengið í hendur uppprentanir á lagagreinum, sem tekið hafa breytingum, og komið
þeim fyrir í lagasafninu á réttum stað og jafnframt bætt í safnið nýjum lögum,
sem afgreidd eru frá Alþingi.

Nú eru samþykkt lög sérprentuð fyrst á vegum Alþingis og síðan endurprentuð
og birt í Stjórnartíðindum. Flest bendir til þess, að endurskipulagning á þessu sviði
gæti leitt til einföldunar og sparnaðar auk hins mikla hagræðis, sem af því hlyti st.


